
IV. OPOSICIONS E CONCURSOS
SERVIZO GALEGO DE SAUDE

RESOLUCION do 10 de agosto de 2026, da Direccién Xeral de Recursos
Humanos, pola que se aproba e publica a oferta de destinos do concurso de
traslados aberto e permanente para a provision de prazas basicas para as
categorias de persoal sanitario e de xestion e servizos no ciclo de adxudicacién
correspondente ao ano 2026.

Mediante a Resolucion da Direccion Xeral de Recursos Humanos do Servizo Galego de
Saude do 20 de novembro de 2017 (Diario Oficial de Galicia num. 227, do 29 de novembro)
aprobaronse as bases do procedemento de concurso de traslados aberto e permanente
para a provision de prazas basicas de persoal estatutario do Sistema publico de saude de
Galicia, as cales foron modificadas pola Resolucién do 25 de abril de 2023 (Diario Oficial
de Galicia num. 86, do 5 de maio).

Na sua base 7.1 disponse que dentro do prazo dos quince (15) dias naturais seguintes ao
da publicacion no Diario Oficial de Galicia da oferta de prazas correspondente a cada ciclo
anual de adxudicacion, o/a concursante podera modificar a través de Fides/Expedient-e,
no seu formulario de participacion, a seleccion de prazas efectuada.

Mediante a Resolucion da Direccion Xeral de Recursos Humanos do Servizo Galego de
Saude do 31 de xullo de 2026 (Diario Oficial de Galicia num. 149, do 10 de agosto) apro-
bouse e publicouse a relacién provisional de persoas admitidas e excluidas do concurso de
traslados neste ciclo de adxudicacion do ano 2026.

Con esta resolucioén ofértanse as prazas basicas obxecto de provisién neste ciclo de adxu-
dicacion para o persoal estatutario do Sistema publico de saude de Galicia, logo de negocia-
cion na correspondente mesa sectorial, consonte a base 3.5.2 da resolucién de convocatoria.

En aplicacién das previsions anteriores, e de conformidade coa Resolucion do 20 de no-
vembro de 2017, esta direccion xeral

RESOLVE:

Primeiro. Aprobar e publicar a oferta de destinos correspondente ao ciclo de adxudica-
cion do ano 2026 do concurso de traslados aberto e permanente para a provision de prazas

basicas nas categorias de persoal estatutario do Sistema publico de saude de Galicia.

A relacién de prazas ofertadas por categoria e centros nos cales poden existir resultas
esta publicada na paxina web do Servizo Galego de Saude (www.sergas.es), na seccion
Emprego publico/Concurso de traslados/Concurso de traslados aberto e permanente 2026.

Ademais, podera ser consultada pola persoa solicitante no seu expediente electrénico
persoal en Fides/Expedient-e, na seccién de Procesos.

Segundo. Os/as profesionais que consten na relacion de participantes deste ciclo dis-
poran dun prazo de quince (15) dias naturais, contados desde o dia seguinte ao da publi-
cacién desta resolucién no Diario Oficial de Galicia, para poderen modificar, a través de
Fides/Expedient-e, no seu formulario de participacion, a seleccion de destinos efectuada,
se asi o desexan.

As modificacidons que se realicen na seleccion de destinos deberanse presentar por
rexistro electrénico e non requiriran a entrega de ningunha documentacion. Terase en con-
ta a ultima modificacion presentada por rexistro electrénico dentro do prazo indicado.

De igual forma, as persoas aspirantes que, resultando admitidas con caracter provisio-
nal neste proceso, non seleccionaran na instancia de participacién ningun destino disporan
do prazo de quince (15) dias naturais, contados desde o seguinte ao da publicacién desta
resolucion, para efectuaren a través de Fides/Expedient-e, mediante o oportuno rexistro
electronico, a seleccidon de destinos que consideren.

De conformidade coa base 3.5.1 da Resolucion do 20 de novembro de 2017, pola que se
aproban as bases do procedemento de concurso de traslados aberto e permanente, aque-
las solicitudes de participacion que, logo do prazo anteriormente sinalado, non contefan a
seleccion de, polo menos, un destino non teran a consideracion de solicitude validamente
presentada e quedaran excluidas automaticamente do ciclo de adxudicacién en curso.

Terceiro. Os/as profesionais que opten a algun dos destinos que exixen habilitacions
especificas para o seu desempefo deberan rexistrar, dentro do prazo dos quince (15) dias
naturais seguintes ao da publicacion desta resolucion no Diario Oficial de Galicia, a pose-
sion de tal competencia en Fides/Expedient-e, na epigrafe Outros méritos, e deberan acre-
ditar documentalmente no mesmo prazo, mediante certificacién orixinal ou copia compul-
sada ou auténtica dirixida & mesma unidade de validacién en que presentaron a solicitude
de participacion, a posesion de tal habilitacion.

Os/as profesionais que optaron a algun destes postos pero que non acreditaron, na for-
ma e prazo expostos, as condicions exixidas para o seu desempefio non poderan resultar
adxudicatarios/as deles.

Do mesmo xeito, de conformidade co previsto no artigo 8.3 do Decreto 48/2023, do
20 de abril, de ordenacion do sistema de formacion sanitaria especializada na Comunidade
Auténoma de Galicia, na relacion de prazas que se fai publica mediante esta resolucion
figuran destinos ofertados cun requisito de docencia (prazas «con titorias»).

Consonte o mesmo precepto, o/a profesional que opte a tales prazas debera estar
acreditado/a como titor ou titora no prazo maximo dun ano desde a sua toma de posesion,
e exercer como tal unha vez acreditado/a. No caso de que non obtefia a dita acreditacion
nese periodo, perdera o destino definitivo e debera participar no seguinte ciclo anual do
concurso de traslados.

Cuarto. A adxudicacion dun destino neste proceso de mobilidade voluntaria supora a
obriga para o/a profesional adxudicatario/a do cumprimento dos requisitos e condiciéns do
posto que se detallan na relacion de prazas ofertadas, que se fai publica mediante esta
resolucion. En caso contrario, o/a profesional decaera do dereito a obter ou, de ser o caso,
manter tal destino con caracter definitivo.

Santiago de Compostela, 10 de agosto de 2026

A directora xeral de Recursos Humanos
P.D. (Acordo do 31.7.2026)
Begona Caamano del Castillo
Subdirectora xeral de Xestion de Profesionais

